
XIX asrning birinchi yarmida markaziy Osiyoda yuz bergan siyosiy
jarayonlarning yugori nuqtasi bu 1838-1842 vyillarda davom etgan ingliz-avg‘on
urushi bo‘lib, bu urush Angliya va Rossiya imperiyalarining dunyo siyosat shaxmat
doskasidagi ragobatining bir bo‘lagi sifatida garaladi. Rossiyaga moyil siyosat yurita
boshlagan Avg‘onistonga qarshi bosim o‘tkazish magsadida, Hindistondagi ingliz
hukumati kotibi Maktonen 1837 yil 20 yanvarda Do‘stmuhammadxonga Rossiya
imperiyasi bilan har ganday alogani uzish, aks holda bu Angliya va Avg‘oniston
o‘rtasida urush holatiga o‘tishni anglatishini maktub orgali ma’lum gilgan.
Shuningdek, Rossiyaga qarshi Buxoro amirligi va Qunduz bekligi bilan
yozishmalarni davom ettirish kerakligi ta’kidlagan.

Ingliz-avg‘on urushi boshlanishi va wurush jarayonida ham inglizlar
mintagqadadagi davlatlar, bekliklarni o‘zlariga ittifogchi qilib olishga va ulardan

Avg‘oniston istilosida foydalanishga uringan. Olib borilgan ayg‘oqchilik targ‘iboti
natijalariga tayanib, 1839 yil 13 martda Hindistondagi inglizlar ma’muri lord Oklen
Ost-Indiya kompaniyasining yashirin kengashiga maktub yo‘llab, urushda Qunduz va
Buxoroga umid bog‘lashga imkon borligi, ularning Avg‘onistonda yangi tiklangan
Sadazoy qabilasini qo‘llab-quvvatlashi mumkinligini ma’lum gilgan. Boshlanib
ketgan birinchi ingliz-avg‘on urushida inglizlarning texnik-taktik jihatdan yaxshi
ta’lim ko‘rgan armiyasidan mag‘lubiyatga uchragan amir Do‘stmuhammadxon
Janubiy Turkiston hududlariga gqochishga majbur bo‘lgan. U 1839 yil avgustda Xulm
(Toshgo‘rg‘on) hokimi Muhammad Aminbek huzuriga qochib kelgan. Bu yerda
Janubiy Turkistondagi o‘zbek bekliklarini inglizlarga garshi birlashtirishga harakat
gilgan. Shuningdek, g‘ayriddinlarga garshi kurashda moliyaviy yordam ko‘rsatishni
so‘rab, Eron va Buxoro davlatlariga o‘z vakillarini yuborgan. Janubiy Turkiston
bekliklaridan kutilgan yordamni ololmagan Do‘stmuhammadxon o‘g‘illari Buxoroga
bormaslikni maslahat bersada ularga qulog solmay Nasrulloxon huzuriga kelgan[4,
198].Janubiy Turkiston uchun Buxoro va Avg‘oniston o‘rtasida ragobat bo‘lsada,
g‘ayridinlarga garshi kurashda bu holat to‘siq bo‘lmasligiga umid bog‘langan bo‘lsa
kerak.

Buxoroga borishdan oldin Do‘stmuhammadxon Toshqo‘rg‘on (Xulm)da ma’lum
bir muddat turgan bo‘lib, inglizlarga garshi kurash magsadida mahalliy beklar bilan
muzokaralar olib borgan. O‘zbek bekliklarining eng yirik va qudratlisi bo‘lgan
Qunduzdan yordam olish uchunDo‘stmuhammadxonning Murodbek huzuriga borishi
ham natijasiz tugaydi. Shundan so‘ng ilojsiz qolib Buxoroga garab yo‘lga tushgan.
Shuni alohida ta’kidlab o‘tish lozimki, XIX asrning o‘rtalarigacha Janubiy
Turkistonda o‘zbeklarning Qunduz eng qudratli beklik bo‘lib, uning hukumdori
Murodbek va Do‘stmuhammadxon o‘rtasida o‘zaro do‘stona alogalar mavjud
bo‘lsada, = Murodbek  barakzoylarning  kuchsizlanishi  tarafdori  bo‘lgan.
Do‘stmuhammadxonning Buxoroga yo‘l olish sabablaridan biri ham Qunduzdan
yetarli darajada yordam ololmaganligida bo‘lib hisoblanadi[3, 56]. Barakzoylarning
kuchsizlanishi Janubiy Turkisdon bekliklarining mustaqilligini ta’minlashi mumkin
bo‘lgan.

Do‘stmuhammadxonga Buxoroda asirdek munosabatda bo‘linishi, xo‘rlanishi
uning Avg‘onistonga gaytish uchun reja tuzishga undagan. Hayotini tahlikaga qo‘yib
bo‘lsada ikkinchi urinishda Buxorodan gochishga muvoffaq bo‘lgan.Shunday qilib,
Buxoro amiridan moliyaviy, harbiy yordam olishga 1839 yil avgustida kelgan
Avg‘oniston amiri Do‘stmuhammadxon Buxorodan 1840 yil aprelidagina gochib
ketishga ~muvoffag bo‘lganligi tarixiy adabiyotlarda keltirib  o‘tiladi[8,
236].Do‘stmuhammadxon Buxorodan qochib Shahrisabzga kelgan. 16 kun davomida
bu yerda avg‘on savdogari Kabirxon va Shahrisabz begining mehmoni bo‘ladi. Bek
700 kishidan iborat otryad bilan uni Avg‘onistonga kuzatib qo‘ygan. Bu yerda uni

Xulm hukumdori yaxshi kutib olgan[4, 201]. Bu esa keyinchalik Nasrulloxonni
Shahrisabz bekligiga garshi harbiy yurish gilishiga sabab bo‘Igan.

Xulmda yaxshi kutib olingan Do‘stmuhammadxon bir necha mayda o‘zbek
bekliklari yordami bilan 6-8 ming atrfida askar yig‘ishga muvoffaq bo‘lgan. 1840 vyil
17 sentyabrda ular Bomiyon va Sayganni egallasalarda inglizlar bilan ortiq jang
gilishga kuchlar yetishmagan. Xulm hukumdori inglizlar bilan sulh tuzadi va
Do‘stmuhammadxonga boshga yordam bermaslik majburiyatini oladi. Bu esa o‘zbek
bekliklarining to‘lig birlasha olmaganliklarini ko‘rsatadi. Shunday bo‘lsada, tarixiy
adabiyotlarda o‘zbek-tojiklardan iborat sakkiz ming kishilik qo‘shin Parvon darada
Do‘stmuhammadxon boshchiligida inglizlarning generali Sel qo‘shinini yenggan.
Jangda Hindukushda siyosiy agent bo‘lgan doktor Lord o‘ldirilgan va shundan so‘ng,
inglizlar O‘rta Osiyo hududlariga yorib o‘tishga boshga urinmaganlar. Ayrim tarixiy
adabiyotlarda Do‘stmuhammadxon boshchiligidagi  o‘zbek-tojiklardan iborat
qo‘shinning yengilish joyi Bomiyon bo‘lib, vaqti 1840 yil oxirida ekanligi keltirib
o‘tilgan.

Harbiy va moddiy yordam beradigan biror ishonchli ittifogchi golmagach,
Do‘stmuhammadxon inglizlarga taslim bo‘lgan. Ammo, kurashlar yangidan avjga
chiqib, 1841-1842 vyillardagi milliy ozodlik harakatlarida Do‘stmuhammadxonning
o‘g‘li Muhammad Akbarxon katta rol o‘ynaydi. U shu paytgacha Buxoroda amir
Nasrullo tomonidan zindonda ushlab turilgan bo‘lib, dindor ulamolarning talablari
bilan ozod gilingandi. Musulmon davlat rahbariga ko‘rsatilmagan yordam sababli
ulamolar amir Nasrulloxonga nisbatan bosim o‘tkazganlar va Muhammad
Akbarxonni ozod bo‘lishiga erishganlar. Ozodlikka chiggan Muhammad Akbarxon
Balxga kelishi bilan keng xalg ommasi tomonidan qo‘llab-quvvatlanadi va 6 ming
otlig unga yordam berishga to‘plangan. Natijada avg‘onistonda milliy ozodlik
harakati gaytadan avj olgan. 1841 yil dekabrda Do‘stmuhammadxonning Kkatta o‘g‘li
Sardor Vazir Muhammad Akbarxon Kobulga keladi va inglizlarga garshi markaziy
o‘rinni egallaydi. Kobulda ko‘tarilgan qo‘zg‘olon natijasida inglizlarni Avg‘oniston
tuprog‘idan quvib chigarish boshlanib ketadi.

Xulosa qilib aytish mumkinki, hozirgi Avg‘onistonning shimoliy gismlari
(Janubiy Turkiston)da mavjud bo‘lgan o‘zbek bekliklari birinchi ingliz-avg‘on
urushida turli siyosiy yo‘lni tutgan. Masalan eng qudratli beklik bo‘lgan Qunduz
bekligi go‘yoki betaraf turgan bo‘lib, amalda Avg‘onistondagi barakzoylar
hukumronligini kuchsizlantirish tarafdori bo‘lgan. Xulm, Balx va boshqga bekliklar
esa, Qunduz bekligi bosimini kuchsizlantirish magsadida Do‘stmuhammadxon
atrofida birlashishga harakat gilganligini  ko‘rish mumkin. Aynan o‘zbek
bekliklarining shijoati bilan inglizlarning Avg‘oniston tuprog‘idagi istilochilik
harakatlariga chek qo‘yish boshlangan desak mubolag‘a bo‘lmaydi.

